Тіл- ұлттық рухтың негізі
Мақсаты:  Оқушыларға ана тілі туралы түсінік беру, ана тілін қадірлеуге үйрету, патриоттық рух беру;

Оқушылардың ойлауын, сөздік қорын дамыту, шапшаңдыққа, жинақылыққа тәрбиелеу

І –ж: Армысыздар, құрметті көрермен қауым!

ІІ-ж.  «Тіл-ұлттық  рухтың негізі» атты мерекемізге қош келдіңіздер! 
Мұғалім:Тіл- халықтың тұтастай кескін келбеті, болмысы. Тіл әрбір адамға ана сүтімен бірге еніп қалыптасады. Тіл байлығы- әрбір елдің мақтанышы. Демек, әрбір адам ана тілін көзінің қарашығындай қорғауға, орынсыз шұбарлануына қарсы тұруға тиісті. Тіл- басты байлығымыз, сәніміз, ата-бабамыздың ұлы мұрасы. Ана тіліміздің мәртебесі биіктей берсін! Ана тілін ардақтайық, ағайын!
Оқушылар сөйлейді:

  Алпамыс: Сүйемін туған тілім-анам тілін,

                    Бесікте жатқанымда-ақ берген білім.

                    Шыр етіп жерге түскен минутымнан,

                    Құлағыма сіңірген таныс үнін.

Бағлан:        Туған тілім- тірлігімнің айғағы,

                     Тілім барда айтылар сыр ойдағы.

                      Өссе тілім мен де бірге өсемін,

                      Өшсе тілім мен де бірге өшемін.

Серікбол:     Тілім менің тірегім, дінім менің,

                      Күшім кетсе не болар ісім менің.

                      Тілсіз өмір бар десе түсінбедім, 

                      Тілімменен тірлікті мүсіндедім.
Кирилл:      Ана тілің арың бұл,

                    Ұятың боп тұр бетте.

                    Өзге тілдің бәрін біл,

                     Өз тіліңді құрметте.

Эльвира:      Қазақ тілі- 

                      Атаң, Анаң!

                        Қуат алар Отан да одан.

                        Дүниеде ешбір асыл,

                        Тең келмейді қатар оған.

Мұғалім: Ақыл-тон аңдағанда тозбайтұғын,

                 Білім-кен қанша алсаң азбайтұғын.

                 Қатарың оза шауып бара жатса,

                 Арқаңның ауруы не қозбайтұғын- деп Тұрмағамбет Ізтілеуов ағамыз айтқандай, білім сайысына құлшынып тұрған оқушыларымызды ортаға шақырайық.

Үш топ музыкамен ортаға шығады да, орындарына жайғасады. 
М: Біздің сайысымыз мынадай бағдарламалардан тұрады:

     1. Таныстыру

     2.Бәйге

     3.Полиглот.

      4.Мәнерлеп оқу

      5.Ойна, ойла! Құрастыру

      6.Сиқырлы жәшік.

І- тур. Таныстыру  (10 ұпай)
                    - топтың аты

                    - ұраны

                    -эмблемасы

ІІ-тур «Бәйге» 
Әр топқа 7 сұрақтан беріледі. Әрсұраққа 5 ұпай

І топ.  3всын.

1.Биыл біздің Тәуелсіздігімізге неше жыл? (20)

2. Ұлттық аспап.( домбыра)

3. Еліміздің рәміздері (Ту, Елтаңба, Әнұран)

4.Ең алғаш мектеп ашқан кім? (Ыбырай)

5. Еліміздің оңтүстік астанасы?(Алматы)

6.Кел, балалар, оқылық! Кімнің өлеңі?(Ыбырай Алтынсарин)

7.Қазақ халқының ұлттық сусыны (қымыз)

ІІ-топ 

1.Біздің еліміздің Президенті кім? (Назарбаев)

2. Астанамыз қай қала ?(Астана)

3. Біз тұратын қала ?(Балқаш)

4.Қасиетті тағам ? (нан)

5. Сөйлем деген не? (аяқталған ойды білдіреді)

6.Зат есімнің сұрақтары қалай? (Кім? Не?)

7. Еліміздің рәміздерін ата?

ІІІ-топ

1. Біздің тіліміз қай тіл? (қазақ)

2. Біздің Отанымыз қалай аталады? (Қазақстан)

3.Сиыр қалай дыбыстайды?(мөңірейді)

4.Қазақтың ұлы ақаны кім?(Абай)

5. Үш биді ата?(Төле, Қазыбек, Әйтеке)

6.Сөз неден тұрады? (дыбыстан)

7. Түйенің төлі қалай аталады? (бота)

ІІІ-тур.Полиглот
1. Қабат-қабат қаттама,

    Ақылың болса аттама.

                                    Кітап- книга

2. Қардай аппақ,

     Балдай тәтті –ақ.

                       Қант-сахар

3. Ұрсаң жерде зулайды,

 Жерде қарғып тұрмайды.

 Тиіп кетсе басыңа,

 Ешбір зиян болмайды.

                         Доп- мяч

4.Жылт-жылт еткен, 

   Жылғадан өткен.

                       Су- вода

5. Әрі қызыл, әрі тәтті,

    Татқан жанды таңырқатты.

                           Алма- яблоко

6. Сағат сайын қағылады,

    Мектептен табылады.
                            Қоңырау- звонок
Ән.
I.-тур. «Тіл өнері» Мәнерлеп оқу
 Әр  топ өздері дайындаған тақпақтарын жатқа оқиды. 10 ұпай

V-тур. «Ойна  да, ойла!» 

Қиылған суреттерді  дұрыс құрастырғанда,
 артынан  тілге байланысты мақал- мәтелдер шығады, соны оқып, мағынасын түсіндіру.

Өнер алды- қызыл тіл.

Тіл байлығы- ақыл байлығы.

Тілі өлген ел- тірі өлген ел.

Тіліңді биіктет,

Өзгеге сүйікті ет.

Тіл- алтын қазына

VI- тур. «Сиқырлы жәшік»

№1  Бағдаршамның түстерін ата

№ 2 Бұл кай ақын?

№3. Бұл қай қала? 

№4. Бұл қай кезде болады? 

№5.Қандай сөздер жазылған?
      ЗАҚҚА, ТАНААС,  МАТЫАЛ, ҚАШБАЛ.

№6.Қазақтың ұлттық билерін ата.

№7. Мақал- мәтелді жалғастыр.

       Оқу білім бұлағы, .... 

№8. Төрт түлік малды ата? 

№9.Жұмбақтың шешуін тап.

 Аяғы бар, басы бар,

 Арқалаған тасы бар.

                1) тасбақа

                2) құрбақа

                3) көлбақа

№10 Жеті атаны ата.
№11.Отанымыздың астанасы қай қала? 

№12  «Астана» сөзінде неше буын бар? 
Музыка .

 Мұғалім:     Сақтар болсаң халқыңды –тілді сақта,

                      Баға жетпес мұра жоқ тілден басқа.

                      Тілден өзге жиһаздың бәрін түгел, 

                      Базарлайсың қалтаңда ақшаң болса.

Қорытынды. 

Оқушыларды марапаттау.

